ՆԱԽԱԳԻԾ


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_______» 2021 թվական N ____Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի N1964-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

   
  Հիմք ընդունելով «Նորմատիվ իրավական ակտերի մասին» Հայաստանի  Հանրապետության օրենքի 33-րդ և 34-րդ հոդվածները՝ Հայաստանի  Հանրապետության կառավարությունը որոշում է.
1. Հայաստանի Հանրապետության կառավարության 2020 թվականի դեկտեմբերի 3-ի «Գույք հետ վերցնելու և «Հայաստանի հանրային հեռուստաընկերություն» և «Հայաստանի հանրային ռադիոընկերություն» փակ բաժնետիրական ընկերությունների կանոնադրական կապիտալում ներդնելու մասին» N1964-Ա որոշման 2-րդ կետի 1)-ին ենթակետում «երկամսյա» բառը փոխարինել «վեցամսյա» բառով, իսկ «բաժնետոմսերի գնման» բառերը փոխարինել «գույք ներդնելու մասին» բառերով։







ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի N1964-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի 


Հայաստանի Հանրապետության կառավարության 2020 թվականի դեկտեմբերի 3-ի «Գույք հետ վերցնելու և «Հայաստանի հանրային հեռուստաընկերություն» և «Հայաստանի հանրային ռադիոընկերություն» փակ բաժնետիրական ընկերությունների կանոնադրական կապիտալում ներդնելու մասին» N1964-Ա որոշման համաձայն սահմանվել էր, որ ՀՀ ՏԿԵՆ պետական գույքի կառավարման կոմիտեին ամրացված, պետական սեփականություն հանդիսացող, ՀՀ Շիրակի մարզի Գյումրի քաղաքի Աբովյան 248/17 և 248/11 հասցեներում գտնվող անշարժ գույքը, ինչպես նաև որոշմամբ հաստատված թիվ 1 հավելվածում ներառված շարժական գույքը պետք է հետ վերցվի և ներդրվի «Հայաստանի հանրային հեռուստաընկերություն փակ բաժնետիրական ընկերության» կանոնադրական կապիտալում, իսկ թիվ 2 հավելվածում ներառված շարժական գույքը՝ «Հայաստանի հանրային ռադիոընկերություն» փակ բաժնետիրական ընկերության կանոնադրական կապիտալում՝ ՀՀ «Հանրային հեռարձակողի» խորհրդի կողմից սահմանված գույքի շուկայական արժեքի գնահատման սահմաններում լրացուցիչ բաժնետոմսերի թողարկման և տեղաբաշխման միջոցով ավելացնելով ընկերությունների կանոնադրական կապիտալները։ 
Նախագծով սահմանվել էր նաև, որ որոշումն ուժի մեջ մտնելուց հետո երկամսյա ժամկետում ընկերությունների տնօրենների հետ պետք է կնքվեն բաժնետոմսերի գնման պայմանագրեր, սակայն հաշվի առնելով կնքվող պայմանագրի տեսակի վերաբերյալ տեխնիկական վրիպակը, անհրաժեշտություն է առաջացել այն փոխել՝ դարձնելով գույք ներդնելու մասին պայմանագիր, ինչպես նաև հաշվի առնելով սույն որոշման ընդունման ժամանակատարությունը, առաջարկվում է փոխել նաև պայմանագրի կնքման ժամկետը՝ այն դարձնելով վեցամսյա։
«Հայաստանի Հանրապետության կառավարության 2020 թվականի դեկտեմբերի 3-ի N1964-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի։


































ԱՄՓՈՓԱԹԵՐԹ 
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 3-Ի N1964-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ տարածքային կառավարման և ենթակառուցվածքների նախարարություն
	19.02.2021թ.

	
	NՍՊ/21.1/4270-2021

	Հանձնարարվել է սահմանված կարգով ընթացք տալ։
	    Ընդունվել է ի գիտություն։

	     2. ՀՀ ֆինանսների նախարարություն
	16.02.2021թ.

	
	N01/8-2/4067-2021

	         Առաջարկություններ և դիտողություններ չունի։
	Ընդունվել է ի գիտություն։

	     3. Հանրային հեռարձակողի խորհուրդ
	01.03.2021թ.

	
	N01/32-2021

	Առաջարկություններ և դիտողություններ չունի։
	Ընդունվել է ի գիտություն։

	      4. ՀՀ արդարադատության նախարարություն
	25.03.2021թ.

	
	N01/27.0.01/7152-2021

	         Առաջարկություններ և դիտողություններ չունի։
	 Ընդունվել է ի գիտություն։

